
E K S T R A K T 

 

Nga sesioni i dëgjimit tё pёrgjithshёm publik me temёn “Plani Lokal i Veprimit pёr Barazi Gjinore”, 

mbajtur mё 4.11.2024. 

 

Nё takim morёn pjesё: Osman Bllaca - koordinator i  dёgjimeve publike, Luljeta Selimi, Premtime Preniqi 

- zyrtare pёr barazi gjinore.  
Takimin e hapi dhe e kryesoi z. Osman  Bllaca. 

 

Osman  Bllaca – duke e hapur takimin pёr Planin Lokal  të Veprimit pёr Barazi Gjinore tha se ky draft 
veçse ka kaluar nё Kuvendin komunal dhe ka marrë miratimin pёr konsulta  paraprake, ёshtё nё platformёn 
e diskutimeve publike prej datёs 15 deri mё datё 14 nёntor ku mund tё shkruani atje vёrejtje, sugjerime dhe 
komentet apo çkado qё keni nё lidhje me draftin dhe pastaj i shqyrtojmё dhe i analizojmё sё bashku me 
ekipin i cili e kanё hartuar kёtё plan tё veprimit. 

 

Premtime Preniqi – gjatё prezantimit tё Planit Lokal tё Veprimit  pёr Barazi Gjinore  tha se Plani Lokal i 
Veprimit pёr Barazi Gjinore ёshtё plan i vitit 2024 /26, ёshtё pёrgatitur nga zyrtarёt e kryeqytetit, kemi 

pasur edhe nga Komiteti pёr Barazi Gjinore. Ajo njёherit tha se ne kёtё Plan Lokal tё Veprimit pёr Barazi 
Gjinore  e kemi filluar  me njё vendim tё kryetarit tё kryeqytetit, pastaj kemi bёrё analizёn dhe vlerёsimin 
e situatёs, pёrcaktimin e fushave kryesore tё ndёrhyrjes, konsultimet paraprake, konstatimi i veprimeve tё 
parashikuara deri mё tani, postimi nё faqet e internetit tё kryeqytetit pёr komentet dhe sugjerimet  nga 
individё dhe grupe tё interesit  dhe mbajtja e diskutimeve publike. Njё rol tё rёndёsishёm po luan mbёshtetja 
nga  Wuen Women Kosova pёrmes projektit ..... qё financohet nga fondet e Bashkimit Evropian. 

Ajo nё vazhdim tha se ky plan ёshtё pёrshtatur dhe ka pasur pёr bazё Kushtetutёn e Republikёs sё Kosovёs, 
instrumenetet  kryesore ndёrkombёtare  pёr barazi gjinore dhe fuqizimin e grave drejtёpёrsёdrejti tё 
aplikueshme nё  legjislacionin e vendit, Ligjin pёr Barazi Gjinore, Ligjin pёr Vetёqeverisje Lokale, 
programin e Kosovёs pёr barazi gjinore, instrumente dhe mjete tё BE-së, tё fokusuara tek barazia gjinore si 

pjesё e procesit tё integrimeve, veçanёrisht atё qё pёrmban veprimet qё duhen tё ndёrmerren nё nivel lokal, 
siç ёshtё edhe Karta pёr barazi tё grave dhe burrave nё jetёn lokale. Ky dokument si Plan i Veprimit pёr 
Barazi Gjinore ёshtё njё mjet praktik pra pёr lokalizimin e dokumenteve tё rёndёsishme kombёtare, por 

edhe ndёrkombёtare nё lidhje me barazinё gjinore. Hartohet njё proces gjithёpёrfshirёs i kryeqytetit i cili 

pёrmban dhe reflekton sfidat dhe arritjet nё kryeqytet pёr ngritjen e barazisё gjinore, ёshtё pasqyrё e qartё 
e rolit dhe pёrgjegjёsive tё domosdoshme. Ajo mes tjerash ceku  objektivat strategjike siç janë: promovimi 

i barazisë gjyqësore, fuqizimi i grave dhe vajzave,  fuqizimi ekonomik  dhe promovimi i të drejtave 

ekonomike, sociale të punësimit, etj. Gjithashtu ajo foli edhe për bashkëpunëtorët dhe anën ligjore nga është 

bazuar plani. 

Nita Ferizi Sadiku – organizata Eco kos Women- tha se ne si organizatё kemi nё fokus avancimin dhe 
pёrmirёsimin e pozitёs sё gruas nё Kosovё. E kemi shikuar planin e veprimit dhe na vjen mirё qё kryeqyteti 
vetёm se ka filluar me kёtё iniciativё. Mirёpo atё çka e kemi vёrejt qё mungon nё plan ёshtё kryesisht  nё 
objektivin nr. 4 te promovimi i shёndetit seksual dhe riprodhues. Ajo nё vazhdim tha se ne si organizatё 
kemi bёrё  njё studim nё vitin 2021 ku tregon qё menaxhimi i higjienёs menstruale tek vajzat dhe gratё, 

vetёdijёsimi i kёsaj çёshtjeje ёshtё i ulёt, si dhe qasja nё produkte sanitare menstruale ёshtё e ulёt nё Kosovё. 
15% e grave dhe vajzave nuk ndjekin punёn dhe shkollёn gjatё periudhave tё tyre menstruale pёr arsye se 
nuk mund tё sigurojnё peceta higjienike menstruale. Pёr kёtё  arsye e shohim tё arsyeshme tё propozojmё 
tё shtohet edhe njё nёnobjektivё tek objektiva e katёrt pra rritja e vetёdijёsimit tё higjienёs menstruale dhe 
pёrmirёsimi i qasjes nё produkte sanitare menstruale me qёllim qё edhe shkollat publike nё Kosovё tё 
furnizohen  me peceta sanitare higjienike menstruale me qёllim qё tё pёrmirёsohet  qasja, vijueshmёria e 
vajzave tё jetё konstante e mos tё jetё njё pengësё qё mos tё marrin pjesё nё mёsimet e tyre gjithashtu edhe 
pёr gratё tё ndjekin punёn e tyre. 
Premtime Preniqi – duke iu pёrgjigjur znj. Ferizi – Sadiku tha se ne e kemi pasur kёtё edhe mё herёt  si 
pikё nё Planin e veprimit, mirёpo  pёr shkak se me drejtoreshën e mirёqenies sociale kemi biseduar, kemi 

pritur mos po gjendet ndonjё donator, por kjo ka dёshtuar edhe faktikisht pёr atё arsye edhe e kemi larguar 

prej planit pёr shkak se nuk mundet me u realizua brenda kёtyre dy viteve. Ajo nё vazhdim tha se kur do e 
bёjmё monitorimin e planit aktual  pёr tё ardhmen kemi me pasur gjithmonё  pёr bazё kёtё çёshtje qё me e 
futur nё planet e ardhshme. 
 

Osman Bllaca – Premtime ne çdoherё si institucion dhe institucionet tjera çka i kemi relevante po hartojmё 

strategji, plane, kurrikula, po hartojmё dokumente tё cilat po janё shumё tё rёndёsishme, shumё tё bukura, 
shumё tё begatshme nё pёrmbajtjen e tyre, por e jona ёshtё qё ne mё pas nuk po e bёjmё njё pёrcillje, nuk 
po e bёjmё njё follover tё tyre edhe kjo pastaj po na mbetet nё njёfarё forme si vetёm tё shkruara  nё letёr. 
E jona ёshtё qё me pasur sa mё shumё pёrcjellje pasi qё je e pёrkushtuar dhe je prej punonjёsve tё mira tё 

komunёs, kёshtu qё kёto plane qё po i bёjmё me i realizuar edhe nё praktikё jo vetёm t’i kemi  si norma 

juridike. 

 

Premtime  Preniqi – tha se ne qysh kur kemi filluar me e hartuar kёtё dokument e kemi pasur pёr qёllim 
qё çka tё vendoset  nё kёtё plan me qenё i realizueshёm e jo se ne faktikisht edhe jemi nё   bashkёpunim 
me Wuen Women, ku edhe e pёrmenda qё kemi me bёrё njё monitorim jo vetёm njёvjeçar, por kemi me 

bёrё monitorim gjashtёmujor apo nё perioda  tё ndryshme.  Ajo  nё vazhdim tha se pёr atё arsye kemi dashur 

me i paraqit gjithmonë objektivat tё cilat janё tё realizueshme e jo diçka çka nuk mundemi me realizuar se 
kёtu neve na pengon buxheti, pastaj nuk e dimё se a kemi  mundёsi me i gjetё  donatorёt. Kёshtu qё kemi 
menduar qё nё qoftё se diçka çka e bёjmё dhe e realizojmё kёtё  vit edhe e arrijmё qёllimin bile 90% tё 
planit me realizuar, atёherё nё tё ardhmen vetёm me i shtuar pikat tjera tё cilat mundemi me i realizuar edhe 
me bё pёrmirёsimin e kёtij plani e jo me na mbetur sikur ......sepse kur  ёshtё nё pyetje barazia gjinore asgjё 
nuk mbetet nё letёr, tё gjitha realizohen. 

 

Osman  Bllaca – pasi qё nuk kemi diskutues tё tjerё qё duan të marr fjalёn, atёherё e pёrmbyllim kёtё 

takim. Mirupafshim nё takimet tjera!. 

  

 

 

 

 

 




	10. 1 Ekstrakt i dëgjimit publik, Plani Lokal i Veprimit për Barazi Gjinore 04.11.2024 (L)
	10. Lista e pjesëmarrësve në diskutimin publik për barazi gjinore 4.11.2024

